
 څوارلسم لیک 

 

ما هڅه وکړه چې د خپل تاواني سوي حسابي صورت وجهه ومومو، خو زما هڅې ناکامې وختلې؛ له دغو ناکامو هڅو 

وروسته ما پرېـکړه وکړه چې دا حسابي صورت به په نیمایي بیه پر خپل گورجي کوربه بگدافیر وپلورم؛ هغه هم د  

ورکړي. هیله مند یم چې خدای دې ما د هغه شک له   بشپړ قیمت د خطر په منلو سره دا ریسک ومانـۀ چې ټول مبلغ به

کبله چې ما د خپل عیسوي کوربه د صداقت په حق کې کړی دئ وبخښي؛ خو ورسره زموږ ځینې نامشخصې خبرې او  

ځیني شیان چې ما ورڅخه په لوړه بیه پیرودلي دي ددې لامل سوی چې احساس وکړم هغه صادق سړی نـۀ دئ. په بیړه 

چې له ماسره یې انساني همدردي او د پام وړ مرسته کړې او نـۀ سي کولی د خپل ځان دفاع وکړي   د یو چا تورنول

زموږ د ټولنې کلیدي پیوندونه له منځه وړي. سره له دې چې دا شک ورته مخامخ ونـۀ ویل سو خو تر ډېره د هغـۀ ټکي  

د خپل دین او ایمان دقیقو کړو وړو ته  اړخ لا پیاوړې کوي چې اوس یې وړاندې کوم : داسی سړی چې خپل ځان یې  

وقف کړی او ظاهراً په هغـۀ باور ایمان لري چې له مرگ وروسته ورسره څه کـېـږي او لکه دغه گورجي سړی چې  

امتیاز   هر سهار او ماسپښین په لوړ غږ دعا کوي او د خپلو تسبیح په شمارلو گڼ شمـېـر قدیسان یادوي او هر هغه 

کوي او څو دانې روپۍ یا یوۀ پیني مساکینو ته نـۀ ورکوي. له نیکه مرغه  له متعصبو کړیو پرته غواړي چې دنیا یې ور

 په متمدنې نړۍ کې دغه ډول پوښښ او تظاهر نور زوړ سوی دئ او په ندرت له چا څخه ښکاره کـېـږي.

وروسته له دې چې د خپل سفر ترتیبات مې ونیول او د ځان د هوساینې لپاره مې د اوښ یوه ډډه چې کجاوه یې درلوده 

 کرایه کړه له یوې ډلې سره یو ځای سوم چې د کندهار پر لور روانه وه. 

[ کې د »قلعـۀ قاضي« پاتې شونو ته ورسـېـدلو. دا د اوښانو هغه 1د سپتمبر په لومړۍ نـېـټه د کابل په درې فرسنگۍ ]

کاروان وو چې په افغانستان او پرسیا کې معمولاً د شپې له پلوه مزل کوي ترڅو د ورځې له پلوه د تندې او د تودخې  

ې چې پینځه  نـېـټې ماسپین مهال وخوځـېـدو او په بلې ورځې سهار وختي په یوې وچې دښتې ک  ۲۲اغیزې لږ کړي. د  

 [ 2فرسنگه واټن یې درلود ودرېـدلو. لاره د ټیټو غرونو له منځه تیره سوې وه چې کرهڼه په کې لږ سوې وه. ] 

اړینه بولم چې تاسو ته خبر درکړم چې د بگدافیر له توصیې وروسته چې ډاډ یې راکړ په دې کار کې به هـېـڅ خطر  

شتون ونـۀ لري ما د یوۀ عیسوي ونډه پر غاړه واخیسته؛ همدا شان نوموړي په ډېر تفصیل راته وویل چې که زه له دیني 

ډېر ژر څرگنده سوه چې دا بدلون له ځان سره ډېرې ستونزې   اړخه ځان تحریف کړم دا کار به جدي عواقب ولري. خو

هم لري. ښایي د عیسویت په لومړیو وختونو کې یوۀ آرام او صبور عیسوي هیڅکله د غیر یهودانو په منځ کې دومره 

ي سپکاوی یا سختې نیوکې نـۀ وي لیدلي چې شهادت د هغوی د امان یوازینۍ لاره سي؛ زه تل د شهادت له دغه وروست

ویاړ څخه بـېـرېـدلم خو ددې ډاډمنونکي باور یا له ولولو ډکې فداکارۍ له هوساینې څخه مې تجربه نـۀ درلود چې گڼې  

 زما کړاو به کلیسا ته درناوی یا قدرت راوړي.  

د خپل سفر لپاره هغه ډول چې ما غوره کړی ښایي تاسو ته نوی او یا نا آشنا وي؛ له دې کبله غواړم په ساده ژبه یې  

توضیح کړم.  هغه اوښ چې د مسافرانو د وړلو لپاره غوره کـېـږي کولی سي دوه تنه ولیږدوي چې مسافران په دوه وو  

د څاروي په شا ایښودل کـېـږي. کجاوه یو پاړسي لغت دئ؛ په خپله  کجاوو کې کښـېـنول کـېـږي او کجاوي په آزاد ډول  

کجاوه یو لرگین جوړښت دئ چې بیخ او دیوالونه یې له مشبکې رسیو څخه جوړ چې تقریباً درې فیټه اوږدوالی او دوه  

له دې چې سفر    فیټه پلنوالی او دوه فیټه ژوروالی لري. د مسافر ضروري وسایل ورسره په کجاوه کې لـېـږدول کـېـږي،

معمولاً د شپې له پلوه تر سره کـېـږي نو دا ځای د مسافر د استراحت یوازینی ځای دئ؛ په مجردې چې قافله خپل تمځای  

ته رسـېـږي مسافر باید په بـېـړه د څښاک د اوبو او خوراک لپاره بـېـړه وکړي او په عین حال کې باید په خپلو وسایلو 

ه ما له دې ډول سفر سره عادت درلود نو ښایي ډېر به ستومانه سوی وم؛ خو زما بشپړه څارولري چې غلا نـۀ سي. ک

بې تجربه گي دا سفر راته له چلنجونو ډک کړ. ددې لپاره چې ثابته کړم زما شکایات پر ځای دي نو د حقایقو یو لنډیز  

الی او یو فوټ او شپږ انچه پلنوالی یې  به وړاندې کړم. په دغه بکس کې چې زه ناست وم دوه فیټه او اووه اینچه اوږدو

درلود. له دې چې زه پینځه فیټه او تقریبا لس انچه لوړه ونه لرم نو هرو مرو له ما سره به موافق اوسئ چې په داسې  

یوې تنگې او کوچنۍ فضا کې زما ځاییدل ځانگړي مهارت او هڅې ته اړتیا درلوده. کله چې د اوښ بلې ډډې ته مې پام  

جب پوه سوم چې یوه زړه مـېـرمن په کې ناسته ده او د غـېـږې یو ماشوم یې په غـېـږ کې دئ. زما ویره هغه  سو په تع

مهال په یقین بدله سوه کله چې ماشوم ژړا پیل کړه او پرستاره ورباندې په قهرېـدله؛ دا ستونزه کرۍ شپه روانه وه. د  

ضعیته په ټولو اوښانو کې تر ټولو ضعیف اوښ وو؛ همدا ضعف قافلې د اوښانو په کتار کې زموږ اوښ هم له جسماني و

 
 د انگلیس له څلورو مایلو سره معادل دئ.  -  1

ً
لیکوالان د  ځیني لرغون د افغانستان په دې برخې او په ټول فارس کې ځمکه د فرسنگ په واحد اندازه کـېـږي چې تقریبا

 لیکوال ې نه درلود.یتوری  Fاندازې دغه واحد د پاراسنگ په ډول یادوي چې د پاړس ي د لرغوني الفبا پر بنسټ د 
2 - ON the first September, at Killah Kazzee, the remains of a fort, three fursungs  distant from Kabul . This being a kafilah of camels , which in 

Afghanistan and Persia, are usually driven in the night, that the heat of the day and the effects of thirst , may be less felt, we departed on the evening 

of the 22d , and early next morning halted on a barren plain, five fursungs. The road lay through scattered hills of a moderate height, and a country 

thinly cultivated. {Volume II, page -92, combined both volumes in PDF format page 435} 

ددې لامل کـېـدۀ چې مات او گوډ گام اوچت کړي او ډېر ناآرامه وي. د اوښ بد صفات تر ډېرې پټ پاتې نـۀ سول؛  

مخکې له دې چې قافله او ډله یې په خپل فعالیت پیل وکړي، اوښان معمولاً د بار د اخیستلو لپاره په زنگنونو کښیني او 

ه، پرستاره او ماشوم دریواړه له خپلو بیلابیلو وسایلو سره په ځمکه زموږ اوښ یو ناڅاپه ودرېـد او ددې لامل سو چې ز

راپریوځو. دغه مهال مې د لومړي ځل لپاره د سختیو هغو دروند پیټی حس کړ چې یو عیسوي یې په اسلامي هـېـوادونو  

 کې زغمي.  

زموږ د اوښ ساروان/ څاروان یو ډېر قهرجن افغان وو چې زه یې ددې پـېښې د عامل په توگه په زغرده ملامت وگڼلم؛ 

هغه وویل چې له یوۀ کافر سره په یوه لاره تلل چې د اوښ د گڼ شمیر خطاگانو مسؤول گڼل کـېـږي نـۀ سي کولی د کوم 

اقبال هیله ولري. سپیده دم مهال وو چې په آرامۍ سره مې خپل د استراحت ځای وموند، دلته مې د ستړو    بخت او 

 ستومانو عضلاتو کړسهار واورید چې زما ټول بدن یې راته فلج کړی وو او خلاصی مې ورڅخه تر لاسه کړ. 

په کابل کې ما هڅه وکړه چې یو خدمتگار پیدا کړم؛ زه پوهـېـدم چې پرته له مرستې به له ډیر سختو ستونزو سره مخامخ 

سم. هرگوره، بگدافیر ددې خبرې مخالف وو او ویل یې چې هیڅ دروند مسلمان به حاضر نـۀ سي چې راته کار وکړي 

پامه غورځوي یوازې دد له  د همداسې او هغه کسان چې خپل عقاید  ما خپل سفر  لپاره راځي چې ما لوټ کړي.  ې 

خطرناکې پرېکړې پر بنسټ پیل کړ او تکل مې کړی وو چې پریږده هر څه چې پیښیږي راپیښ دې سي؛ خو د ساروان  

 څاروان د پاملرنې د راخپلولو لپاره مې هغه ته له ستندرد کرایې لږ ډېرې پیسې ورکړې.    /

ته ورسـېـدلو. د سپیده    [3( ] Azeeabadد څلورویشتمې نـېـټې په سهار مهال وو چې پینځه فرسنگه وړاندې )ازي آباد  

دم پر مهال دغه سیمه چې ما ولیدله ټیټ غرونه یې درلودل او کرهڼه په کې سوې وه. اوس مې د خپلې ډلې کسان په  

څرگنده ولیدل؛ دلته مې پام دې ټکي ته واوښت چې زموږ د قافلې مشر دوران خان چې د تیمور شاه په قبیلې پورې یې  

دې کاوۀ یو کشری ورور درلود چې په پینځو واړو اوښانو کې یې ورسره مرسته کوله؛ په  اړه درلوده او ویاړ یې وربان

دغو پینځو اوښانو کې درې اوښانو سوداگریز توکي لـېـږدول او دوه نورو مسافران. د یادونې وړ ده چې د بل اوښ د 

زښته ډېره ښکلې لور او د زړې   ډډې په یوې کجاوې کې یوه زړه او مهمه افغان مـېـرمن او په بله کجاوه کې د هغې

ښځې دوه کوچني لمسیان ناست ول. دغې مـېـرمنې له هماغو لومړیو څخه له دوران خان سره ستونزه درلوده او له څو  

زیرکانه شخړو او دعوگانو وروسته ښځه پر ساروان/ څاروان  به بشپړ ډول بریالۍ سوه. ساروان/ څاروان پرته له څون  

نله او ویې ویل چې دا ښځه له اشرافو څخه ده او د هغې لوړ او تیز غږ ورته سرخوږی پیدا کړی اوڅاره خپله ماته وم

 دئ.  

په پینځه ویشتمې نـېـټې مو څلور فرسنگه لیرې د یوې کوچنۍ کلا څنگ ته دمه ونیوله. د شپې له پلوه هوا زښته ډېر 

سړه وه او د سیمې منظره د یوې مسطح او متروکې ځمکې په ډول وه چې شاو خوا یې د شگو او ډبرو غونډۍ ولاړې  

ډول مرستې څخه یې راسره ډډه کوله او دې کار مجبورولم  وې. دوران خان په دې دلیل چې زه کافر او نجس وم له هر  

[ پسې وگرځم ځکه په دغو سیمو کې دا د سونگ یوازیني مواد ول  4چې هره ورځ په اوبو، اوښانو او په وچو خوشایو ] 

او په زړه کې یې راته اور بل کړی وو او ددې درد نښې مې له ورایه په سترگو کې ښکارېـدلې. له نیکه مرغه ما یو لږ  

 
 چې پخوا عزیز آباد نومیدۀ او اوس د خواجه کلان په نوم یادیږي. ژباړونکی  دئکیدای س ي عزیز آباد وي او دا د میدان وردک په ولایت کې هغه ځای  - 3
 لیکوال  -قافلې ددغو سون توکو د راټولولو لپاره په ندرت خپل تمځایونه بدلوي.  -  4

 4تر 4 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 

څخه بیسکویت، چای او بوره زیرمه کړي ول؛ له همدې کبله مې وکولای سول په خپل ژوند کې د لومړي ځل لپاره د  

عام متل پر بنسټ پر ځان متکي سم؛ د خپل سفر په لومړیو کې مې له خپلو دوستانو څخه ښه ډوډۍ تر لاسه کوله. زه  

ۍ وه او دې کار راته ډېر لیواله پیروان وموندل.خو اوس له  په خپل ځان ډاډه وم او زما ددسترخوان پر مخ پریمانه ډوډ

بشپړ متضاد وضعیت سره مخامخ وم؛ د خپلو اطرافیانو له شدید سپکاوي سره مخ وم. د نه ملاتړ په دلیل له ډېرو ستونزو 

ښ وو  سره مخامخ سوم او په دې سخت پښیمانه وم چې کاشکې مې خپل هماغه اسلامي پوښښ ساتلی وای؛ دا هغه پوښ

 چې تکل مې کړی وو چې په لومړنی مناسب فرصت کې به یې بیرته پر مخ راکش کړم. 

ارمنیان د خپلو سفرونو په اوږدو کې هغه کړاوونه نـۀ ویني او نـۀ زغمي چې زه یې پر خپلو اوږو وړم؛ همدا شان  

هغوی د مسلمانانو سپکې سپورې په ژوره توگه نـۀ احساسوي. هغوی په سفرونو کې چې عمدتاً له خپلو ارمني هیواد  

کاناتو برسیره هغوی انعطاف منونکی طبیعت لري چې که له  والو سره یې په گډه کوي د یو بل ملاتړ کوي. پر دغو ام 

هرې ډلې سره مخامخ سي د هغوی له دود دستور سره توافق کوي. ما په خپلو سترگو لیدلي دي چې دوی د هندوانو،  

ل مسلمانانو او ان یهودانو په گډون له گڼ شمیر آدرسونو سره جوړ راځي؛ دوی ښایي ورڅخه د مذهبي اعتقاداتو په دلی

کرکه ولري خو ددوی د کرکي اصلي دلیل په سوداگرۍ کې شدیده سیالي یا رقابت دئ. یو ارمني کولی سي دغه ډول  

چلند په موسکا یا صبر او پریمانه حوصلې وزغمي خو ما به پر وړاندې یې شدید غبرگون ښود، دا غبرگون به یا کلامي 

تر یوې کچې بلد یم خو ما هیڅکله د مسلمانانو په ځانگړې وو یا فزیکي؛ سره له دې چې د ختیځ له دود دستور سره  

 توگه د عادي مسلمانانو بې ادبانه تکبر نـۀ دئ زغملی چې د نورو ادیانو د پیروانو پر وړاندې یې ښکاره کوي. 

لامل سوه چې دوران خان زما   په پخلي کې زما سستي او ناقابلیت او د اوښانو په بارولو کې زما د مرستې ناتواني ددې

پر وړاندې بد نظر ولري. هغه په دې باور وو چې ددې نظر د څرگندولو لپاره تر ټولو ښه لار دا ده چې په کاروان کې  

دا گنگوسه خپره کې چې گڼې زه یهود یم. زه له داسې نوي برید سره مخامخ سوی وم چې زه یې په نښه کړی وم، خو 

و سره د لوبې، مهربانۍ او هغوی ته د خوږو او قند په ورکولو سره ما وکولی سول ددې  د زړې میرمن له ماشومان

میرمن پام ځانته واړوم او ومې کولی سول پر دوران باندې غلبه ومومم چې په بشپړ ډول د ښځو په مشرتابه حکومت 

 ته تسلیم سوی وو. 

 

 

 نوربیا 

 ... سوې ده. دوهم ټوک  ]دلته کتاب کې چاپي تـېـروتنه 

 

 

 ک لین  :قدرمنو لوستونکو! د ښاعلی رحمت آریا د آرشیف

